
Ixillardegi eta modak

xillardegi ez

zen batere mo-

da zalea. Moda-

ko aisialdiak,

modako turis-

moak, modako
pornoak, modako jan-eda-
naren euskal tripazaletasu-
nak, modako teknologiareki-
ko itsutasunak, modako
erdalkeriak, modako burges-
keriak eta beste moda ba-
tzuek zer pentsa ematen zio-
ten, ez zituen gustuko.

Garaian garaiko moda eta
berrikerien alde baino, haien
kontra egiten zuen arraun,
azken dernier cri-ek sorturiko
lilurak gesaltzeko eta itzale-
tan geratzen ziren ifrentzuak
argira ekartzeko. Gogoetak,
galderak eta erabakimenak
pizteko. Normalean, askata-
sunaren bideak hortik ez,
baizik eta beste norabide ba-
tzuetatik zetozela argudiatze-
ko. Moden ustezko berezko
arrakastaren atzean, gehiegi-
tan, sugarrei haizea ematen
indar zanpatzaileen hauspo
erraldoiak zeudela gogora-
razteko. Berritasunez eta dir-
diraz jantzitako gizarte joera
zenbait, burujabetzarako bi-
dean norabide baino aliena-
tzaile gehiago zirela esateko.
Txillardegik usaimen zorro-
tza eta zaildua zuen, libertate
usainez lurrindutako kira-
tsak antzemateko.

Hala ere, doitu dezadan goi-
ko esaldia. Txillardegi ez zela
batere moda zalea esan dut. Ez
da egia, ez zen guztiz hala. Ez
zen moda batzuen batere za-

Txillardegiren lana
euskaltzaleontzat
erreferentziazkoa da jasaten
dugun alienazio linguistiko,
kultural eta nazionalaz
jabetzeko. Aurreko astean
Pruden Gartziak zioenez,
euskal kulturaren barruan
gertatu zen bihurgune
nagusia —gure kulturaren
definizioa erdaratik euskarara
pasatzea- Txillardegik markatu
zuen. Ez ote gaude berriro ere
antzeko kinka batean?

lea, baina beste moda batzuen
oso alde lan handia egin zuen.

Gizarte joerei adi eta haie-
taz arduratuta bizi zen nor-
baiten eite guztiz, Txillarde-
giren idatzietan moda hitza
askotan agertzen da. Garaia-
ren parte, 60ko eta 70eko ha-
markadetan, giza eta gizarte
zientzien gorakadek, gizarte
aldaketa esanguratsuek, na-
zioarteko komunikabideen
zabaltzeek... giza joera, giza

harreman, gizarte mugimen-
du, gertaera sozial, eta alda-
keta zein eraldaketa soziale-
kiko arreta, jakin-min,
azalpen eta ulertu nahi ageri-
koa piztu zuten. Txillardegi-
ren kasuan, beste askorenean
bezala, jakin-minaz gain,
azalpen eta ulermenean ge-
ratzeaz haratago, gizarte era-
giletzan jarraitzea zen as-
moa, bere ibilbide osoan
bezala, eragiten asmatzea.

Moda hitzak esanahi edo
izaera bikoitza du Txillarde-
giren lanean. Batzuetan, kon-
notazio ezkorrez, gaurkoke-
ria, berrikeria, azalkeria,
batere gogoetatu gabeko ko-
rrontearen berezko jaidura,
alienaziorako azken joera
edo jukutria esan nahi du.
Besteetan, aldiz, aldeko hai-
zea da, askatasuneranzko ke-
men batuketarako aukera,
hartu eta jokatu beharreko
txanpa, olatu indargarria.

Txanpak egiteko balio zuten
olatuak ondo aukeratzen eta
olatu haien indarrari probetxu
ateratzen saiatu zen. Eginaha-
lak eta bi egin zituen banako
zein kolektibo gisa askatasun
eta burujabetasunaren aldeko
ahaleginari aupada eta sosten-
gua emango zioten fenomeno
eta ideia sozialak ezagutaraz-
ten eta aberasten.

Bazekien gizakiok modaza-
leak garela, gutxien jarraitzen
dituela uste duenak ere berak
uste baino gehiago segitzen
dituela, elkarri eragiten dio-
gula, baten joerak besteengan
baduela isla. Eta modak ere,
beste guztia bezalaxe, egune-
ro berritzen eta bazkatzen di-
tugula hautatzen ditugun
erabaki eta ekintzen bidez.
Alegia, tantarik txikiena ur-
jauzi bihur daitekeela, eta ur-
jauzirik handiena hasieran ur
tanta zela.

Bazekien helburu komun
baten aldeko talde gogoari
eragin egin behar zaiola eta
eutsiko badio elikatu egin
behar dela. Eta horretarako

argudioak eta helduleku
emozionalak, sozialak eta in-
telektualak ematea lanketa-
ren parte zela.

Pertsonaletik politikorako
saltoa nahitaezkoa, pertsona-
la politikoa, banakoarena ko-
lektiboa, herri bati gertatzen
zaiona nazioartekoa, eta eus-
kaldunon auzia mundu mai-
lako herri zapalduen parekoa
zela eta dela, ez gehiago eta
ez gutxiago, bazekien.

Bazekien euskaldunak ho-
rretaz jabetzea eta bide horre-
tan euren egoeraz ahaldun-
tzea prozesuaren ezinbesteko
atala zela eta dela.

Lanketa horretan badaude
bi moda antiguarraren urte
luzeetako idatzietan beti mo-
dan egon zirenak, beti mo-
dan daudenak: nazio-askape-
na eta hizkuntza/kultura eta
politikaren arteko lotura.

“Etnien esnatzea, nazio-as-
kapena, herrien askapen-ola-
tua, burujabetzarako deia,
autodeterminazio nahia..
modan dago!” zioen. Hamar-
kadaz hamarkada, 60ak,
70ak, 80ak, 90ak 2000k, ida-
tziz idatzi, beti modan omen.
Eta euskaldunok zer? Euskal-
dunak beti gero, beti bego.

Hizkuntza eta politikaren
arteko loturarekin beste ho-
rrenbeste gertatzen zen. Na-
zioartean modan zegoenak,
munduko leku desberdine-
tan ebidentetzat jotzen ze-
nak, gurean lanketa eta peda-
gogia eskerga eskatzen zuen.
Hamarkadaz hamarkada,
60ak, 70ak, 80ak, 90ak

2000k, idatziz idatzi, beti
modan. Eta euskaldunok zer?
Euskaldunok beti epel.
Txillardegi gizarte eragilea
zen osoKki, euskaltzaletasuna-
ren eta euskal abertzaletasu-
naren eragile nekagaitza. He-
rri formatuan, ezagutza
partekatuan, ikasketa kolek-
tiboan sinesten zuen. Inter-
nazionalismo kulturala bere
luman funtsezko premisa
izan zen. Munduko, han eta
hemengo, gertu eta urrutiko,
herri askapen mugimenduen
eta hizkuntzaren bueltako
gorabeheren borroka, eraba-
ki, aldarrikapen, zapalkuntza,
sarraski eta borondateen be-
rri jakin nahi zuenak iturri
ezin oparoagoa zuen eta du
bere idatzietan.
Txillardegiren lana euskal-
tzaleontzat erreferentziazkoa
da jasaten dugun alienazio
linguistiko, kultural eta nazio-
nalaz jabetzeko. Gure autore
postkolonial garrantzitsuene-
tariko bat da. Hemengo aka-
demian modan jarri aurretik,
hemen, euskaraz, teoria post-
koloniala, egun dekoloniala
deitzen duguna nahiago bada,
euskaraz komunikabide herri-
tarretan garatzen eta lantzen
aritu zen, etengabe. Dekolo-
nialitateaz ikasteko eta gogoe-
tatzeko ez daukagu beti, kon-
plexuz eta ezezagutzaz beteta,
atzerrira eta autore atzerrita-
rrengana jo beharrik. Jabe-
kuntza eta ahalduntze herrita-
rraren ahaleginak bide luzea
du euskaraz. Euskaldunentza-
ko jabetze eta ahalduntze es-

kolak, gaur egun oraindik ho-
rren beharrezkoak, atzo ere,
zorionez, izan ziren, eta horri
esker iritsi gara honaino.

Pruden Gartziak pasa den
asteko “Zer dugu Txillardegi-
ren alde” artikuluan, euskal
kulturaren barruan gertatu
zen bihurgune nagusia, hots,
gure kulturaren definizioa er-
daratik euskarara pasatzea,
Txillardegik markatu zuela
zioen. Beragatik ez balitz,
gaur egun euskal kulturatzat
hartzen dugun gehiena gaz-
telaniaz edo frantsesez gau-
zatuko litzatekeela. Ez ote
gaude berriro ere antzeko
kinka batean?

Gaur, euskalgintzako ahots
ugarik diote, orain eta he-
men, gaur eta epe motzean,
euskara eta euskal kulturaren
beste bihurgune garrantzitsu
eta zail, oso zail, batean gau-
dela. Aldagai zahar ugari eta

Txillardegi, bere bulegoan,
2010ean egindako
elkarrizketa batean.

aldagai berri batzuk dituen
bihurgune ezezagun batean.

Eta berriz, euskara eta eus-
kal kulturaren aldeko haize,
olatu, txanpa eta gizarte mu-
gimendu guztiak beharko di-
rela eutsiko bazaio, eutsiko
badiogu.

Egun, kultura modan dago.
Baina zein moda? Moda ala
moda?

Zer kultura? Errotzen gai-
tuena ala deserrotzen gaitue-
na? Askatzen gaituena ala bes-
teratzen gaituena? Ala biak?

Kultura hitza hitzetik hor-
tzera darabilgu, kultura hitza-
rekin ahoa betetzen zaigu,
orriak eta orriak, minutuak
eta minutuak. Eta ez dakigu
oso ondo zertaz ari ote garen,
zuk buruan duzuna nik duda-
na ote den. Kulturaz ulertzen
duzun horrek herri kultura
aintzat hartzen ote duen, edo-
ta aitortu gabe, oraindik, ni,

nagusiki, kultura europar he-
gemoniko eta kapitalistaren
kultur parametro zapaltzai-
leetan ote nabilen. Esanahiz
hustu dugu, eta zernahiz bete.
Gaur A eta bihar B.

Kultura hitzaren zer adiera
eta ulerkera darabiltzagu?
Nondik jaso ditugu? Zeren
amore?

Zer zaigu baleko eta zer ez,
zer da bale eta zer kale?

Osterantzean, han eta he-
men entzuten dugun kultu-
rartekotasun hori nondik eta
nola eraikiko dugu? Bihurgu-
ne berri honetan, sortu
beharreko olatu berri horre-
tan, besteak beste, euskara
eta euskal kulturan ardaztu-
tako kulturartekotasuna du-
gu asmatzeko. Ez da nola-
nahiko ariketa, alajaina,
aldeko modak alboan izanda
ere. Baina haize on batzuk
modan daude! Igarri ditza-
gun, lehenbailehen, norabi-
dean lagun gaitzaten! Eta
identifikatu ditzagun, beran-
du baino lehen, azkar, nora-
bidean nahastu eta galdu
nahi gaituztenak! Aspalditik
ditugu eta ezagun, aspaldi-
koak dira moda horiek. Atzo
bezala gaur arrisku bizian
dagoen kultura batean, poli-
tikaz ezer jakin nahi gabe
kulturan eta kulturaz aritzea
egoera ez ulertzea edo oso
ondo ulertu eta iruzur egitea
da. Pobre jokatzea edo, oke-
rragoa dena, modaren ize-
nean besteak pobretu nahi
izatea. Kiratsa libertate usai
nez disimulatu nahi izatea.




